
 

 

Uorden da chasa 
per la scoula d’Ardez/Guarda 
 

Libertà 

Mincha scolar(a) ha il dret da gnir trattà cun respet e da’s 
mouver libramaing sül areal da scoula sainza ch’el(la) stopcha 
avair temma. 

Las ordinaziuns da mincha persuna d’instrucziun vegnan 
respettadas. 
 

Reglas da classa 

Las reglas da classa vaglian pro tuot las persunas d’instrucziun 
pertoccas. 
 

La posa 

Dürant la posa nu pon ils scolars bandunar l’areal da scoula. 
La posa ston ils scolars passantar our il liber. 
 

Controlla da posa 

Dürant las posas survaglian 1-2 magisters tuot l’areal da scoula. 
 

Putschas e s-charpas da gimnastica 

Illas stanzas da scoula sun putschas obligatoricas. In sala da 
gimnastica as poja entrar be cun putschas o s-charpas da 
gimnastica cun soula clera. 
 

Alcohol e nicotin 

Sül areal da scoula esa scumandà da consümar drogas (alcohol, 
nicotin, tabac da schnuf ...). 
 

Handys 

Sül areal da scoula esa da metter our d’funcziun handys ed 
oters mezs tecnics da quel gener.  

Ogets eletronics, chi vegnan dovrats na tenor l’uorden da 
chasa, vegnan confiscats. La magistra da classa decida sur dals 
prossems pass. 
 
 



Armas ed imitaziuns dad armas 

Sül areal da scoula esa scumandà da portar armas, imitaziuns 
dad armas ed ogets explosivs. 
 
 

Uorden e nettaschia 

Ils/Las scolars(as) guardan d’avair uorden aint ils piertans e sül 
areal da scoula (putschas, s-charpas, giaccas, tas-chas, rests 
da marendas, eui.). Quai vain controllà da la magistraglia. 
 
Gö cun ballas 

Cun ballas as poja giovar be sün plazza sura. 
 
Trar buorras 

Buorras das-chan gnir trattas be sülla plazza sura. 
 
Velos  

Scolars pon ir a scoula cul velo. La scoula nu surpiglia ingüna 
respunsabiltà per eventuals dons o accidaints! Dürant las posas 
nu’s poja ir cul velo.  
Id es scumandà da gnir a scoula cun töffins. 
 
Trottinets, skateboards, pennyboards, etc. 

Scolars pon gnir a scoula cun trottinets, skateboards, 
pennyboards, etc. 
La respunsabiltà pels uffants sül viadi da scoula es pro’ls 
genituors. 
La scoula nu surpiglia ingüna respunsabiltà per eventuals dons 
o accidaints. 
Las scolaras e’ls scolars pon far adöver da quists utensils 
dürant la posa, però be cun chaplina e be sülla plazza sura e 
sülla plazza pro l’entrada principala. 
 
Stanza da magisters 

La stanza da magisters es reservada be per magisters e 
commembers dal cussagl da scoula. 

 
Quist uorden da chasa aintra in vigur als 20 avuost 2018. 
 
 
magistraglia e cussagl da scoula 


